
Naratif – Pwyso dinosoriaid         

 
Grŵp blwyddyn a 
maes cwricwlaidd 
 

 
Blwyddyn 9 neu 10. 
Gwyddoniaeth/ffiseg/mathemateg. 

 
Gweithgaredd 
 
 

 
Sefydlu strategaeth ar gyfer amcangyfrif pwysau gwahanol 
fathau o ddinosoriaid, drwy ddewis, trefnu a phrosesu 
gwybodaeth. Ymarfer datrys problemau yw hwn. 
 

 
Pwnc 
 
 

 
Pwysedd, grym ac arwynebedd – naill ai fel cymhwysiad neu  
i adolygu’r pwnc. 

 
Strategaeth/ 
atebion posibl 

 
Gofynion 

 Taflen weithgaredd ‘Pwyso dinosoriaid’. 

 Papur sgwâr gyda graddfa i gefnogi dull posibl o gyfrifo 
arwynebedd troed. 

 
Mae dysgwyr yn cael eu cyflwyno i’r cwestiwn/broblem ‘Sut 
gallwn ni ddefnyddio gwybodaeth o’r gorffennol i amcangyfrif 
pwysau rhywogaeth sydd wedi marw gan ddefnyddio 
gwybodaeth a dealltwriaeth o wersi gwyddoniaeth a 
mathemateg?’. 
 
1. Mae data/cliwiau a’r broblem yn cael eu cyflwyno i’r 
dysgwyr. Maen nhw’n gweithio naill ai’n unigol neu mewn 
grwpiau i gynhyrchu strategaeth i ddatrys y broblem. Maen 
nhw’n amlinellu’r strategaeth drwy gyfres o gamau, gan 
esbonio sut mae pob cam yn arwain at ddatrysiad. (Mae’r 
broses o ddod i ddatrysiad mor bwysig â’r datrysiad ei hun). 
 
2. Mae’r dysgwyr yn cymhwyso eu strategaeth. 
 
3. Mae’r dysgwyr yn dod i ddatrysiad. 
 
4. Mae’r dysgwyr yn gwerthuso eu strategaeth a’u datrysiad. 
 
Strategaeth bosibl 
 
Aildrefnu hafaliad 
 
pwysedd = grym (pwysau) ÷ arwynebedd i roi 
 
pwysau = pwysedd ÷ arwynebedd 

Cam posibl nesaf: Defnyddiwch y data am ddyfnder yr ôl 
troed o olion ffosilau i gael gwerth ar gyfer pwysedd. 
 
Cam posibl nesaf: Gallwch ganfod arwynebedd troed y 

dinosor drwy ddefnyddio ôl troed y gwahanol ddinosoriaid –  
yn uniongyrchol o’r papur sgwâr neu drwy rannu’r ôl troed yn 
siapiau a chyfrifo arwynebedd pob siâp a’u hadio. 
 
Cam posibl nesaf: Penderfynwch faint o goesau y mae’r 
dinosor yn sefyll arnynt a lluoswch yr arwynebedd â dau neu 
bedwar. 
 
Cam posibl nesaf: Rhowch werthoedd eraill yn yr hafaliad a 
chyfrifwch yr ateb. 
 
Ymestyn 
 
Pan fydd dysgwyr yn gwerthuso eu strategaethau, dylai 
athrawon ofyn iddynt ba mor effeithiol oedd y strategaeth a sut 
gallan nhw ddweud hynny. 
 
Dylai athrawon atgoffa dysgwyr mai amcangyfrif yw hwn. 
Gofynnwch iddynt ba mor rhesymol yw eu hamcangyfrif a sut 
ydyn nhw’n gwybod ei fod yn ateb rhesymol. 
 
Mae dysgwyr yn gwerthuso eu camau a ffynonellau 
gwybodaeth tebygol a’u dibynadwyedd yn erbyn ymchwil 
hysbys ar y pwnc o ffynhonnell ddibynadwy. Gofynnwch y 
cwestiwn ‘Beth yw ffynhonnell ddibynadwy?’. Mae’r rhain a 
chwestiynau eraill yn rhan o’r broses ddysgu. 
 
D.S. Nid yw hwn yn ddatrysiad rhagnodol, dim ond enghraifft 
o’r math o strategaeth feddwl a fydd yn arwain at ddatrysiad. 
 

 
Cysylltiadau â’r 
FfLlRh 
 

 
Sgiliau 

 Cynhyrchu a defnyddio strategaeth i ddatrys 
problemau. 

 Cydweithio i ddatrys problem. 
 
Cydran rhifedd 
 
Llinyn: Datblygu ymresymu rhifyddol (Blwyddyn  9/10) 
 
Elfen: Adnabod prosesau a chysylltiadau  
(Blwyddyn 9/10) 
Mae dysgwyr yn gallu: 

 trosglwyddo sgiliau mathemategol ar draws y 
cwricwlwm mewn amrywiaeth o gyd-destunau a 
sefyllfaoedd bob dydd  

 dewis, treialu a gwerthuso amrywiaeth o ddulliau posibl, 
a rhannu problemau cymhleth yn gyfres o dasgau 

 blaenoriaethu a threfnu’r camau perthnasol sydd eu 
hangen er mwyn cwblhau tasg neu gyrraedd datrysiad 

 dewis strategaeth feddwl neu ysgrifenedig briodol a 
gwybod pryd mae’n briodol defnyddio cyfrifiannell 

 defnyddio cyfrifiannell gwyddonol i gyfrifo’n effeithiol  
ac effeithlon drwy ddefnyddio’r ystod o fotymau sydd  
ar gael 

 nodi, mesur neu gaffael yr wybodaeth sydd ei hangen  
i gwblhau’r dasg  

 nodi pa wybodaeth bellach y gellid bod ei hangen a 
dewis pa wybodaeth sydd fwyaf priodol 

 dewis mathemateg a thechnegau priodol i’w defnyddio  

 amcangyfrif a delweddu maint wrth fesur a defnyddio’r 
unedau cywir. 

 
Elfen: Cynrychioli a chyfathrebu (Blwyddyn 9/10) 

Mae dysgwyr yn gallu: 

 egluro canlyniadau a gweithdrefnau yn gywir gan 
ddefnyddio ieithwedd fathemategol briodol  

 mireinio’r dulliau o gofnodi gwaith cyfrifo  

 defnyddio nodiant, symbolau ac unedau mesur priodol, 
gan gynnwys mesuriadau cyfansawdd  

 dewis a llunio siartiau, diagramau a graffiau priodol  
a chanddynt raddfeydd addas. 

 
Elfen: Adolygu (Blwyddyn 9/10) 
Mae dysgwyr yn gallu: 

 dewis a chymhwyso strategaethau gwirio priodol  

 dehongli atebion yng nghyd-destun y broblem ac 
ystyried a yw’r atebion yn synhwyrol, gan gynnwys 
dangosyddion cyfrifiannell, analog a digidol 

 gwirio a chyfiawnhau canlyniadau neu ddatrysiadau, 
gan gynnwys trafod risg a siawns lle y bo’n berthnasol 

 dehongli gwybodaeth fathemategol; defnyddio graffiau, 
diagramau a data i ddod i gasgliadau, gan gynnwys 
trafod cyfyngiadau data  

 defnyddio data i ddod i gasgliadau, a chydnabod y gall 
rhai casgliadau fod yn gamarweiniol neu’n ansicr. 

 
Llinyn: Defnyddio sgiliau rhif (Blwyddyn 9) 

  
Elfen: Cyfrifo gan ddefnyddio dulliau meddwl ac 
ysgrifenedig (Blwyddyn 9) 
Mae dysgwyr yn gallu: 

 defnyddio dulliau ysgrifenedig effeithlon i adio a thynnu 
rhifau a degolion o unrhyw faint, gan gynnwys 
cymysgedd o rifau bach a mawr sy’n amrywio o ran 
nifer y lleoedd degol  

 lluosi a rhannu rhifau cyfan a degolion  

 defnyddio’r drefn gweithrediadau gan gynnwys 
cromfachau a phwerau. 

 



Tudalen 4 o 5 
WG23426             © Hawlfraint y Goron 2014 

 
Elfen: Amcangyfrif a gwirio (Blwyddyn 9) 
Mae dysgwyr yn gallu: 

 amcangyfrif a brasamcanu cyfrifiadau, a’u cyfiawnhau 

 dewis y lefel briodol o gywirdeb wrth gyflwyno atebion. 
 
Llinyn: Defnyddio sgiliau mesur (Blwyddyn 9) 
 
Elfen: Arwynebedd a chyfaint, Ongl a safle (Blwyddyn 9) 
Mae dysgwyr yn gallu: 

 canfod beth yw arwynebedd cylchoedd  

 cymhwyso dealltwriaeth o gyfeiriant ac o raddfa i 
ddehongli mapiau a chynlluniau, ac i greu cynlluniau  
a lluniadau wrth raddfa.  

 
Cydran llythrennedd 
 
Llinyn: Darllen ar draws y cwricwlwm (Blwyddyn 9) 
 
Elfen: Ymateb i’r hyn a ddarllenwyd (Blwyddyn 9) 

 
Agwedd: Darllen a deall (Blwyddyn 9) 

Mae dysgwyr yn gallu: 

 canolbwyntio wrth ddarllen testunau, ar sgrin ac ar 
bapur, sydd yn newydd iddynt gan ddeall yr wybodaeth 
sydd ynddynt  

 chwilio am ddeunyddiau ychwanegol mewn testunau 
a’u defnyddio i ehangu dealltwriaeth  

 dod i ddeall testunau’n llawn gan ddefnyddio technegau 
casglu, dehongli a dadansoddi 

 cymharu a chyferbynnu themâu a materion ar draws 
ystod o destunau  

 ymchwilio i ystod eang o ffynonellau i ddatblygu 
dealltwriaeth lawn o bwnc. 

 
Agwedd: Ymateb a dadansoddi (Blwyddyn 9) 
Mae dysgwyr yn gallu: 

 adnabod gwahanol ddehongliadau ar ffeithiau a 
gwybodaeth a’u cloriannu  

 gwerthuso pa mor ddefnyddiol a dibynadwy yw 
testunau. 

 
Llinyn: Ysgrifennu ar draws y cwricwlwm (Blwyddyn 10) 
 
Elfen: Trefnu syniadau a gwybodaeth (Blwyddyn 10) 

 
Agwedd: Ystyr, dibenion, darllenwyr (Blwyddyn 10) 

Mae dysgwyr yn gallu: 

 llunio ymatebion sy’n cysylltu ac yn datblygu syniadau  
i roi sylw i bob elfen o’r pwnc.  

Agwedd: Strwythur a threfn (Blwyddyn 10) 
Mae dysgwyr yn gallu: 

 gwella cynnwys, strwythur a chywirdeb eu hysgrifennu 
drwy ei adolygu a’i olygu’n annibynnol  

 ysgrifennu’n annibynnol ar ffurf briodol gyda hyder 
cynyddol, gan sicrhau bod y cynnwys yn drefnus, yn 
fanwl ac yn berthnasol, e.e. cyflwyno safbwyntiau, 
gwybodaeth ac esboniadau yn y ffordd orau 

 trefnu’r hyn y maent yn ei ysgrifennu ar ffurf briodol, 
gan sicrhau bod y cynnwys yn fanwl oddi mewn a 
rhwng paragraffau neu adrannau. 

 
Elfen: Ysgrifennu’n gywir (Blwyddyn 10) 
 
Agwedd: Cystrawen, Atalnodi, Sillafu, Llawysgrifen  
(Blwyddyn 10) 

Mae dysgwyr yn gallu: 

 defnyddio ystod gyflawn o atalnodi er mwyn cyflymu  
ac arafu’r dweud, sicrhau bod yr ystyr yn glir, osgoi 
amwysedd a chreu effaith bwrpasol  

 defnyddio ystod o strategaethau ac adnoddau amrywiol 
i sillafu ystod gynyddol o eiriau cyfarwydd, geiriau 
anghyfarwydd a geiriau sy’n benodol i faes arbennig yn 
gywir 

 cyflwyno’u gwaith yn effeithiol, yn ysgrifenedig neu ar 
sgrin, gan ddewis ffurf, delweddau a graffeg i helpu i 
gyfleu’r ystyr  

 ysgrifennu’n ramadegol gywir gan sicrhau bod amser  
a pherson y ferf yn gywir yn ei gyd-destun  

 defnyddio ystod o dreigladau’n gywir (treigladau 
meddal, trwynol a llaes) yn eu cyd-destun. 
 

 


